
Vendim i Këshillit të Mediave të Shkruara të Kosovës ndaj 

ankesës së Ramize Murtezi Shala dhe Mentor Shala kundër 

mediave Kosova.info; fmimages.net; mekulipress.com 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Ramize 

Murtezi Shala dhe mentor Shala kundër mediave Kosova.info; 

fmimages.net; mekulipress.com në lidhje me artikujt e 

publikuar: “Ish-menaxhmenti i RTK-së abuzoi me miliona euro, 

publikohen fakte tronditëse”, publikuar në portalin 

“Kosova.info”, më datë 26.02.2020; “Publikohen fakte për 

keqpërdorimin e miliona euro në RTK, djali i Mentor Shalës 9 

vjeçar, merr 16 mijë euro në muaj”, publikuar në FMImages.net 

më 28.02.2020; si dhe “Drin Zatriqi: Dosja kriminale e RTK-

së (Fakte tronditëse për vjedhjet në RTK, dokumente e dëshmi 

rrënqethëse)”, publikuar në Mekulipress.com, më datën 

26.02.2020, dhe mori këtë: 

 

 

 

 

 

                      V E N D I M  

  

 

 

- Ankesa miratohet.  
 

 



A R S Y E T I M I 

 

 

Ankuesit pretendojnë që mediat kanë publikuar shkrimet përmes 

të cilëve nuk është raportuar e vërteta dhe se nëpërmjet tyre 

është shpif ndaj ankuesve. Ankuesit pretendojnë se mediat 

kanë shkelur Kodin e Mediave përkatësisht Kreun II (Raportimi 

i së vërtetës)pika 1, 4 dhe 6; Kreun IV (E drejta për t‘u 

përgjigjur) pika 3; dhe Kreu V (Personat e akuzuar për vepra 

penale) pika 1 dhe 2. 

 

Lajmi është shkruar në media të shkruara dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.   

 

Pas leximit të shkrimeve dhe shqyrtimit të ankesës, KMShK 

vendos se ankesa miratohet. 

 

Ankuesit në ankesën e tyre kanë paraqitur ankesë për tre 

shkrimet me titujt 1. “Ish-menaxhmenti i RTK-së abuzoi me 

miliona euro, publikohen fakte tronditëse”, publikuar në 

portalin “Kosova.info”, më datë 26.02.2020; 2. “Publikohen 

fakte për keqpërdorimin e miliona euro në RTK, djali i Mentor 

Shalës 9 vjeçar, merr 16 mijë euro në muaj”, publikuar në 

FMImages.net më 28.02.2020, si dhe 3. “Drin Zatriqi: Dosja 

kriminale e RTK-së (Fakte tronditëse për vjedhjet në RTK, 

dokumente e dëshmi rrëqethëse)”, publikuar në 

Mekulipress.com, më datën 26.02.2020.  

 

Secili nga portalet ka publikuar statuset e një personi fizik 

të bërë kundër ankuesve. Sipas rregullave, media duhet të 

kujdeset për atë që vendos për publikim. Mediat derisa kanë 

raportuar dhe vendosur të publikojnë pretendimet e dikujt, 

atëherë është dashur të sigurohen sigurohen se personi në 

postimin e tij ka paraqitur fakte. Po ashtu media çdo herë ka 

obligim që të marr deklaratën e palës tjetër.    

  

KMShK pas analizimit të provave të dorëzuara dhe shkrimit 

të botuar, vendos si në dispozitiv të këtij vendimi. 

 

Këshilli i Mediave të Shkruara të Kosovës 


